
...Сахабын дэнэр буоллаххына
Урааҥхайдыы  саҥарар
Уран тылы тумнума,
Айгыр – силик айылҕаҥ
Арчылыырын умнума...

Акулина Попова



Төрөөбүт төрүт тылбыт - саха тылын күнүнэн!
Сахалыы сайаҕастык саҥарар, иэйиибитин истиҥник этинэр

Ийэ тылбыт үйэлэргэ сүппэккэ үүнэ-сайда турдун!
Норуот олорбут олоҕо, тыына-дьылҕата тылыгар иҥэн

сылдьар. Оҕо төрүөҕүттэн ийэ тылын эйгэтигэр иитилиннэҕинэ,
омук кутун-сүрүн, өр үйэлэргэ муспут муудараһын этигэр-
хааныгар иҥэринэр, төрөөбут тылын, бэйэтин омугун
харыстыыр киһи буолар.

Хайа да омук төрөөбүт тылын билэр, таптыыр, сыаналыыр
кэнчээри ыччаттаах буоллаҕына, тыыннаах буолар, салгыы
сайдар, барҕарар кыахтанар. Тыл – бүтүн норуот национальнай
баайа, кэлэр кэскилэ.

"Туругура тупса тур,
Тирэҕирэ чиҥии тур,
Тоҕойдору туораан ис,
Араҕастары ааһан ис
Саргы дьаһаан Сахам тыла,
Сарыал санаам - Сахам тыла!"



Попова А.С. Мин саха уйулҕам:

Хоһооннор/ [С.В.Попова уруһуйдара]

– Дьокуускай, 2009, 152с.

Саха киһитин олоҕун оҥкула өбүгэтин мындыр

өйүгэр, майгытыгар-сигилитигэр, итэҕэлигэр

тирэҕирэллэрин Акулина Попова хоһоонноро

кэрэһэлииллэр.

Ааҕааччы киэҥ араҥатыгар ананар.






